 Verklagsreglur

og upplýsingar um framkvæmd samninga

Fljótsdalshéraðs við Fljótsdalshrepp og Borgarfjarðarhrepp vegna framkvæmdar á þjónustu varðandi félags- og barnaverndarmál í sveitarfélögunum.

1. Sameiginleg þjónusta
Samkvæmt samningi um félags- og barnaverndarþjónustu á milli Fljótsdalshéraðs annars vegar og Borgarfjarðarhrepps og Fljótsdalshrepps hins vegar tekur Fljótsdalshérað að sér að veita ákveðna þjónustu í öllum sveitarfélögunum. Um er að ræða eftirfarandi eftirfarandi þjónustuþætti skv. lögum. 

Félagsleg ráðgjöf, sbr. V.  kafla laga um félagsþjónustu nr. 40/1991

Fjárhagsaðstoð, sbr. VI. kafla laga um félagsþjónustu nr. 40/1991

Félagsleg heimaþjónusta, sbr. VII. kafla laga um félagsþjónustu nr. 40/1991

Félagslega liðveislu, sbr. 24. gr. X. kafla laga um málefni fatlaðra nr. 59/1992
Barnavernd, sbr. barnaverndarlög nr. 80/2002 og barnalög nr. 76/2003
Móttaka umsókna og úrvinnsla á húsaleigubótum fyrir Fljótsdalshrepp
2. Félagsleg ráðgjöf
Starfsmenn félagsþjónustu Fljótsdalshéraðs veita faglega félagslega ráðgjöf í samræmi við lagaákvæði þar um. Ef um er að ræða vanda sem sveitarstjórn þarf að koma að skal félagsmálastjóri / -ráðgjafi hafa samráð við sveitarstjóra eða oddvita Borgarfjarðarhrepps eða Fljótsdalshrepps eftir því sem búseta skjólstæðings segir til um. Gæta skal trúnaðar sbr. 62. gr. laga um félagsþjónustu sveitarfélaga og sbr.  barnaverndarlög.
Tengiliður hjá félagsþjónustunni er félagsmálastjóri. Fyrsta viðtal hjá félagsmálastjóra/ráðgjafa skal vera svo fljótt sem auðið er frá því beiðni barst.

3. Fjárhagsaðstoð
Starfsmenn félagsþjónustu Fljótsdalshéraðs taka á móti umsóknum um fjárhagsaðstoð og vinna úr þeim. Við þá úrvinnslu, mat á fjárþörf o.fl. nota starfsmenn sameiginlegar reglur sveitarfélaganna um fjárhagsaðstoð. Haft er samráð við framkvæmdastjóra Borgarfjarðarhrepps eða Fljótsdalshrepps sé þess talin þörf, en gæta þarf trúnaðar um einstaklinga. Fjallað er um beiðnir á nefndarfundi sem samþykkir eða synjar samkvæmt reglum um fjárhagsaðstoð. Félagsmálastjóri  tilkynnir niðurstöðu fundar til umsækjanda og sveitarstjóra eða oddvita Borgarfjarðarhrepps eða Fljótsdalshrepps sem greiðir eftir atvikum út samþykkta aðstoð. Umsækjendur geta áfrýjað niðurstöðu fundar til Úrskurðarnefndar félagsþjónustu í félagsmálaráðuneytinu, ef umsækjanda finnst þörf vera á. 

4. Félagsleg heimaþjónusta og félagsleg liðveisla

Starfsmenn félagsþjónustu Fljótsalshéraðs taka á móti umsóknum og framkvæma mat á þjónustuþörf og afgreiða þær í samráði við félagsmálanefnd.


Þjónustumatið er gert  eftir sameiginlegum verklagsreglum sveitarfélaganna um afgreiðslu umsókna um félagslega heimaþjónustu og félagslega liðveislu. Afgreiðsla félagsmálastjóra/nefndar  er send ef við á  til viðkomandi sveitarstjóra/oddvita sem greiða fyrir þjónustuna innan 4 vikna frá því umsókn barst en félagsþjónusta Fljótsdalshéraðs  annast alla framkvæmd þjónustunnar þar eftir, þ.m.t. að kynna viðskiptavini niðurstöður matsins, ráða starfsfólk osfr. 
5. Barnavernd

Starfsmenn félagsþjónustu Fljótsdalshéraðs taka við barnaverndar-tilkynningum, vinna úr þeim og beita viðeigandi úrræðum. Kostnaður við fóstur, vistun og fl. úrræði eru utan samnings og greiðast þar af leiðandi beint af viðkomandi sveitarfélagi. Félagsmálastjóri eða aðrir starfsmenn félagsþjónustunnar gera sveitarstjóra/oddvita svo fljótt sem auðið er grein fyrir ofangreindum útgjöldum. Einstök barnaverndarmál eru lögð fyrir sameiginlega félagsmálanefnd samkvæmt “reglum um könnun og meðferð barnaverndarmála hjá starfsmönnum félagsþjónustu Fljótsdalshéraðs.”

6. Samráð og skráning mála
Félagsþjónusta Fljótsdalshéraðs skráir sérstaklega fjölda og tegund mála í hverju sveitarfélagi. Þannig verði hægt á ársgrundvelli að skoða hversu mörgum Fljótsdalshérað veitir þjónustu í hinum sveitarfélögunum skv. þessum samningi.

Félagsmálastjóri Fljótsdalshéraðs skal í október ár hvert boða oddvita, sveitarstjóra sveitarfélaganna þriggja og formann félagsmálanefndar til fundar um framkvæmd samningsins auk þess sem drög að fjárhagsáætlun verði lögð fram og stefnumarkandi mál og starfsemi rædd. Formanni félagsmálanefndar er heimilt að óska oftar eftir fundi ef þurfa þykir. Sveitarstjórar/oddvitar geta líka hvenær sem þurfa þykir óskað eftir fundi með fulltrúum Fljótsdalshéraðs um framkvæmd samningsins.
2.nóvember  2005

f.h. Fljótsdalshrepps


             f.h. Fljótsdalshéraðs

f.h. Borgarfjarðarhrepps

